
Նախագիծ
Հ Ա Մ Ա Ձ Ա Յ Ն Ա Գ Ի Ր
Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում Ռուսաստանի Դաշնության սահմանապահ զորքերի տեղաբաշխման կետերի և նրանց տեղաբաշխման և օգտագործման համար Հայաստանի Հանրապետության սեփականությունը հանդիսացող հողատարածքների, զորանոցային և բնակելի ավանների հանձնման ու օգտագործման կարգի մասին
Հայաստանի Հանրապետության կառավարությունը և Ռուսաստանի Դաշնության կառա​վարությունը, այսուհետ՝ Կողմեր, 

ղեկավարվելով Հայաստանի Հանրապետության և  Ռուսաստանի Դաշնության միջև Հայաստանի Հանրապետության տարածքում գտնվող Ռուսաստանի Դաշնության սահմանապահ զորքերի կարգավիճակի և նրանց կենսա​գործունեության պայմանների մասին 1992 թվականի սեպտեմբերի 30-ին կնքված Պայմանագրի (այսուհետ՝ Պայմանագիր) 11-րդ հոդվածով
համաձայնվեցին ներքոհիշյալի մասին.

Հոդված 1

Սույն Համաձայնագրի նպատակների համար օգտագործվող հասկա​ցությունները նշանակում են հետևյալը.

«Ռուսաստանի Դաշնության սահմանապահ զորքերի տեղաբաշխման կետ»՝ հստակ նշագծված և Կողմերի միջև համաձայնեցված սահմաններով հողատարածք այնտեղ գտնվող անշարժ գույքով հանդերձ՝ Հայաստանի Հանրապետության տարածքում ռուսաստանյան Սահմանապահ զորքերի, զորամասերի, զորանոցների և բնակելի ավանների տեղակայման համար, 

«Օբյեկտ»՝ Հայաստանի Հանրապետության տարածքում կառուցված և Հայաստանի Հանրապետության սեփականությունը հանդիսացող զորանոցներ և բնակելի ավաններ, այլ շենքեր ու շինություններ, ինչպես նաև հողատարածքներ, որոնք հանձնվում են Ռուսաստանի Դաշնությանը ռուսաստանյան սահմանապահ զորքերի տեղաբաշխման համար:

Հոդված 2

Հայկական Կողմը սույն Համաձայնագրին համապատասխան՝ անհատույց, օգտագործման իրավունքով Ռուսաստանի Դաշնության Սահմանապահ զորքերին (այսուհետ՝ Սահմանապահ զորքեր) տրամադրում է Պայմանագրի 11-րդ հոդվածով նախատեսված և սույն Համաձայնագրի անբաժանելի մասը հանդիսացող հավելվածում նշված և Հայաստանի Հանրապետության սեփականությունը հանդիսացող oբյեկտները՝ Պայմանագրի գործողության ընթացքում:

Օբյեկտների նկատմամբ օգտագործման իրավունքը Սահմանապահ զորքերի կողմից չի կարող փոխանցվել այլ անձանց: 

Հոդված 3

Սահմանային զորքերին oբյեկտների փոխանցումը ձևակերպում է hայկական կողմը՝ համապատասխան ընդունման-հանձնման ակտերով և դրանցից օգտվելու իրավունքի վկայականներով, որոնց կցվում են վկայականների անբաժան մաս հանդիսացող հողօգտագործման սահմանների նշագծումները (քարտեզները), շենքերի և զորանոցային ու բնակելի ավանների շինությունների հատակագծերը:

Օբյեկտների հանձնումը սահմանապահ զորքերի օգտագործմանն իրականացվում է հայկական կողմից սույն համաձայնագրի ուժի մեջ մտնելու պահից վեցամսյա ժամկետում: 

Օբյեկտների ընդունում-հանձնումը և դրանց իրավական ձևակերպումը իրականացվում է Հայաստանի Հանրապետության օրենսդրությամբ սահմանված կարգով: Նշյալ գործողությունների իրականացման համար Կողմերը ստեղծում են միջպետական հանձնաժողով:

Օբյեկտներում շինարարական աշխատանքներ (վերակառուցում, նոր շենքերի, շինությունների  կառուցում) կարող են իրականացվել Հայաստանի Հանրապետության համապատասխան իրավասու պետական մարմիների թույլտվությամբ` Հայաստանի Հանրապետության օրենսդրությամբ սահմանված կարգով:

Հայկական կողմին օբյեկտների վերադարձը սահմանապահ զորքերի կողմից իրականացվում է ընդունման-հանձման ակտերով՝ դրանց օգտագործման իրավունքի  վկայականների կցմամբ հետևյալ դեպքերում.

նրանց ազատման (խմբավորման կրճատման);

Պայամանգրի ժամկետի ավարտից շուտ օբյեկտի վերադարձման անհրաժեշտության մասին  հայկական կողմի նախնական (6 ամիս առաջ ) գրավոր ծանուցման;

Պայմանագրի գործողության դադարեցման (6 ամսվա ընթացքում` համաձայն սույն հոդվածի առաջին պարբերության):

Հոդված 4

Ռուսաստանյան կողմին հանձնված հողատարածքների օգտագործման, այնտեղ գտնվող մշակութային և պատմական օբյեկտների, ինչպես նաև բնական պաշարների պահպանման պատասխանատվությունը դրվում է սահմանապահ զորքերի կառավարման մարմնի վրա:

Սահմանապահ զորքերի, նրանց կազմի մեջ մտնող անձանց կամ նրանց ընտանիքների անդամների գործողությունների հետևանքով հողատարածքներին, այնտեղ գտնվող մշակութային և պատմական օբյեկտներին, ինչպես նաև բնական պաշարներին վնաս հասցնելու դեպքում ռուսաստանյան կողմը հատուցում է հասցված վնասը հայկական կողմին՝ վերջինիս պատճառաբանված պահանջագրերի հիման վրա:

Հոդված 5

Կողմերի փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ, որոնք կձևակերպվեն առանձին արձանագրություններով և ուժի մեջ կմտնեն սույն Համաձայնագրի ուժի մեջ մտնելու համար նախատեսված կարգով և կհանդիսանան նրա անբաժանելի մասը:

Հոդված 6

Սույն Համաձայնագրի մեկնաբանման և կիրառման հետ կապված վիճելի հարցերը ենթակա են լուծման ըստ Պայմանագրի 29-րդ հոդվածում սահմանված կարգի:

Հոդված 7

Սույն Համաձայնագիրն ուժի մեջ է մտնում դրա համար անհրաժեշտ Կողմերի ազգային օրենսդրությամբ նախատեսված ընթացակարգերն ավարտելու մասին դիվանագիտական ուղիներով միմյանց ծանուցելու օրվանից և գործում է մինչև Պայմանագրի գործողության ավարտը:

Կատարված է _______ քաղաքում, 20___ թ. ____   «___»-ին, 2 բնօրինակով, յուրաքանչյուրը՝ հայերեն և ռուսերեն, ընդ որում՝ երկու տեքստերն էլ հավասարազոր են: 

Հայաստանի Հանրապետության 


Ռուսաստանի Դաշնության
           Կառավարության կողմից

                      Կառավարության
  

կողմից

